
  

   
 

 
 
 

   
 
 
 

              
           

              
              

         
 

 
          

 
         

       
 

          
 

           
           

          
 

      
  

 
    

     
 

       
 
 
 

         
 

           
         

      
 

             
            

 

18. september 2007 

Einföldunaráætlun félagsmálaráðuneytisins 2007–2009 

Áætlun þessi er sett fram með fyrirvara um að um áramótin 2007/2008 verða umfangsmiklar 
breytingar á verksviði félagsmálaráðuneytisins. Ljóst er að ýmis konar breytingar eru 
fyrirhugaðar í tengslum við þetta en efnislegar ákvarðanir munu ekki liggja fyrir með skýrum 
hætti fyrr en eftir að viðkomandi málaflokkar verða fluttir milli ráðuneyta. Þessar breytingar geta 
haft áhrif á aðgerðir í tengslum við Einfaldara Ísland. 

1. Einföldun á stofnanakerfi ráðuneytisins. 

Úrlausnarefni Stofnanir félagsmálaráðuneytisins eru 13. Sumar þeirra vinna að 
samskonar verkefnum eða tengdum. 

Markmið Framkvæmd verkefna og ábyrgð á þeim verði einfölduð. 

Aðgerð Farið verði markvisst yfir málaflokka ráðuneytisins með það að markmiði 
að kanna leiðir til að einfalda stofnanakerfið. Kemur meðal annars til 
skoðunar einföldun á sviði málefna fatlaðra og eftirlit á vinnumarkaði. 

Hverjir hafa hag Almenningur og fyrirtæki 
af aðgerðum 

Kostnaðarleg Liggur ekki fyrir. 
áhrif fyrir ríkissjóð 

Tímaáætlun Heildarendurskoðun verði lokið fyrir árslok 2009. 

2.	 Verklag við meðferð erinda frá almenningi 

Úrlausnarefni	 Umboðsmaður Alþingis hefur hvatt til að settar séu verklagsreglur um 
skráningu og meðferð erinda sem einstaklingar og lögaðilar senda 
ráðuneytinu til fyllingar ákvæðum stjórnsýslulaga. 

Markmið	 Betur sé haldið utan um erindi sem berast ráðuneytinu frá einstaklingum og 
stofnunum með það fyrir augum að svör séu gefin innan hæfilegs tíma. 



  

          
    

 
      

  
 

  
  
 

          
 
 
 

       
 

          
         

 
           

   
 

          
              
            

 
      

  
 

  
  
 

         
 
 
 

       
 

               
         

 
            

 
           

            
        

             
        

Aðgerð Settar verði verklagsreglur innan ráðuneytisins um skráningu, meðferð og 
eftirfylgni erinda sem berast. 

Hverjir hafa hag Almenningur og fyrirtæki 
af aðgerðum 

Kostnaður Óverulegur 

Tímaáætlun Verklagsreglur settar ekki síðar en 1. nóvember 2007 

3. Rafræn stjórnsýsla – notkun eyðublaða 

Úrlausnarefni Ekki eru öll eyðublöð á vegum félagsmálaráðuneytisins, stofnana eða 
nefnda sem undir það heyra aðgengileg á netinu. 

Markmið Samskipti almennings við ráðuneytið, stofnanir og nefndir á þess vegum 
verði sem greiðust. 

Aðgerð Öll eyðublöð á vegum félagsmálaráðuneytisins, stofnana og nefnda sem 
undir það heyra verði gerð aðgengileg á netinu þar sem það á við. Gert 
verði kleift að fylla þau út á netinu og skila þeim rafrænt. 

Hverjir hafa hag Almenningur og fyrirtæki 
af aðgerðum 

Kostnaður Óverulegur 

Tímaáætlun Endurskoðun eyðublaða ljúki fyrir mitt ár 2009. 

4. Einfaldari reglugerðir og reglur. 

Úrlausnarefni Dæmi eru um að efni reglugerða og reglna feli í sér endurtekningu á efni 
löggjafar á sama sviði, ýmist orðrétt eða ekki. 

Markmið Reglugerðir settar af ráðuneytinu verði einfaldaðar eftir því sem kostur er. 

Aðgerð Farið verði yfir reglugerðir á málefnasviði ráðuneytisins með það fyrir 
augum að í þeim verði eftirleiðis eingöngu efni sem er til fyllingar 
lagaákvæðum en sem allra minnst efnislegar endurtekningar. Jafnframt 
verði birtar handbækur þar sem sett verði saman í eitt skjal reglur í 
viðkomandi málaflokki byggðar á birtum laga- og reglugerðatexta. 



  

 
      

  
 

       
     

  
 

           
  

 
 

           
 

             
          

 
 

            
  

 
           

                
           
  

 
      

  
 

  
  
 

           
           

 
 

         
 

             
         

      
           

   
 

          
        

 

Hverjir hafa hag Almenningur og fyrirtæki 
af aðgerðum 

Kostnaður	 Einkum birtingakostnaður í Stjórnartíðindum auk vinnuframlags 
starfsmanna í viðkomandi málaflokkum ráðuneytisins. 

Tímaáætlun	 Yfirferð verði lokið yfir allar reglugerðir á verksviði ráðuneytisins fyrir 
árslok 2009. 

5.	 Aðgengi almennings að upplýsingum um lög og reglur 

Úrlausnarefni	 Bæta má aðgengi almennings að upplýsingum um gildandi lög og reglur á 
málefnasviði ráðuneytisins. Á það einkum við um lagatexta, reglugerðir og 
reglur. 

Markmið	 Stuðla að aukinni vitund almennings um gildandi lög og reglur á 
málefnasviði ráðuneytisins. 

Aðgerð	 Farið verði yfir upplýsingar á vef félagsmálaráðuneytisins um gildandi lög 
og reglur með það fyrir augum að þær séu sem réttastar. Þar sem þörf er á 
verði lög og reglugerðir birtar með áorðnum breytingum og skýringum í 
formi handbókar. 

Hverjir hafa hag Almenningur og fyrirtæki 
af aðgerðum 

Kostnaður	 Óverulegur 

Tímaáætlun	 Regluleg yfirferð upplýsinga á vef. Lög og reglugerðir með áorðnum 
breytingum (handbækur) birt á heimasíðunni eigi síðar en 1. mars 2008. 

6.	 Löggjöf um almannatryggingar. 

Úrlausnarefni	 Í samræmi við stefnuyfirlýsingu ríkisstjórnarinnar frá 23. maí sl. og í ljósi 
þess að málefni aldraðra og almannatryggingar munu flytjast frá 
heilbrigðis- og tryggingamálaráðuneytinu til félagsmálaráðuneytisins 1. 
janúar 2008 hefur félagsmálaráðherra ákveðið að hefja nú þegar vinnu við 
endurskoðun á almannatryggingalöggjöfinni. 

Markmið	 Vinna skal heildstæðar tillögur um eðlilegar fyrstu aðgerðir, langtíma 
stefnumótun og nauðsynlegar lagabreytingar þar að lútandi. 



  

           
       

         
      

 
    

  
 

    
     

 
           

            
     

 

Aðgerð Skipuð fimm manna verkefnisstjórn sem vinna skal heildstæðar tillögur um 
eðlilegar fyrstu aðgerðir, langtíma stefnumótun og nauðsynlegar 
lagabreytingar þar að lútandi. Verkefnisstjórninni til ráðgjafar mun starfa 
fimm manna ráðgjafarnefnd skipuð fulltrúum hagsmunaaðila. 

Hverjir hafa hag 
af aðgerðum 

Almenningur 

Kostnaðarleg 
áhrif fyrir ríkissjóð 

Liggur ekki fyrir. 

Tímaáætlun Tillögum verði skilað annars vegar fyrir 1. desember 2007 varðandi 
eðlilegar fyrstu aðgerðir og hins vegar fyrir 1. nóvember 2008 varðandi þá 
heildarendurskoðun almannatryggingalöggjafarinnar sem framundan er. 

